РОДНАМУ  КРАЮ

Знае толькi Бог адзiны, як мне любы лугавiны,

Як мне любы лугавiны i родныя межы,

Стужкi поля i дарогi, пустакнелыя разлогi,

Пустакнелыя разлогi i курган, i вежы.

Знае Бог адзiн, як мiлы мне мужычыя магiлы,

Мне мужычыя магiлы i той крыж драуляны

Пад каторым косцi тлеюць, дзе бярозкi зялянеюць,

Дзе бярозкi зялянеюць i на дол пяшчаны

Майскiм ранкам слёзы роняць i галiнкi цiха клоняць,

I галiнкi цiха клоняць, i шумяць маркотна.

Тут я вырас, узгадавауся, дзе спрадвеку заснавауся,

Дзе спрадвеку заснавауся i бруiць дрыготна.

Жаль вялiкi i пакута, дзе пануе гора люта,

Дзе пануе гора люта i нуда разлiта.

I я зросся з гэтым горам, як вiхры вятры з прасторам,

Як вiхры вятры з прасторам, як з загонам жыта.

А як песню заспяваю аб знiшчалым гэтым крае,

Аб знiшчалым гэтым крае, дзе нам з вамi жыцi.

Няхай стогне, няхай плача, пакуль жыцi сталi начай

Пакуль жыцi сталi начай плачам аддаецца

I скрозь цемраць i гушчары, нiбы сонейка праз хмары,

Нiбы сонейка праз хмары свет да нас прарвецца.

I скрозь цемраць i гушчары, нiбы сонейка праз хмары,

Нiбы сонейка праз хмары свет да нас прарвецца.

